
ກາອນິ ແລະ ອາເບນັ 
 
 ຫລັງຈາກພຣະເຈົ້າໄດ້ຂັບໄລ່ອາດາມ 
ແລະເອວາອອກຈາກສວນເອແດນ ອາດາມ 
ແລະ ເອວາໄດ້ເກີດລູກຜູ້ທ າອິດ ແລະຕັ້ງຊື່ວ່າ 
ກາອິນ. ກາອິນເປັນຜູ້ເຮັດໄຮ່ເຮັດນາ. 
 

 
 ຕໍ່ໄປເອວາໄດ້ເກີດລູກຊາຍອີກຄົນໜື່ງ 
ແລະຕັ້ງຊື່ວ່າ ອາເບັນ. ອາເບັນເປັນຜູ້ລ້ຽງ 
ສັດ. 
 

 
 ຕໍ່ມາມື້ໜຶ່ງກາອິນໄດ້ເອົາຜົນລະປູກມາ
ຖວາຍແກ່ພຣະເຈົ້າ. ສ່ວນອາເບັນໄດ້ເອົາລູກ
ແກະເຖິກຫົວປີໂຕໜຶ່ງມາຖວາຍ. ພຣະເຈົ້າ
ພ ໃຈໃນການຖວາຍຂອງອາເບັນ ແຕ່ບໍ່ພ ໃຈ
ໃນການຖວາຍຂອງກາອິນ.  
 
 

 ກາອິນຈຶ່ງຄຽດແຄ້ນ ແລະໜ້າບູດ. 
ແລ້ວພຣະເຈົ້າໄດ້ຖາມລາວວ່າ, “ກາອິນເອີຍ, 
ເປັນຫຍັງເຈົ້າຈຶ່ງຄຽດແຄ້ນ ແລະໜ້າບູດ? ຖ້າ
ເຈົ້າເຮັດດີເຮົາກ ພ ໃຈກັບເຈົ້າບໍ່ແມ່ນບ ?  ຖ້າ
ເຈົ້າເຮັດຊົ່ວບາບນັ້ນກ ນັ່ງຢູ່ປະຕູເຮືອນລ ຖ້າ 

ຢາກຈະຄຸບກິນເຈົ້າ. ມັນຢາກປົກຄອງເຈົ້າແຕ່ເຈົ້າຕ້ອງເອົາຊະນະມັນ 
ໃຫ້ໄດ້.” 

 ຕໍ່ມາມື້ໜຶ່ງກາອິນຊວນນ້ອງຊາຍຍ່າງ
ໄປຫລິ້ນທົ່ງນານ າກັນ. ເມື່ອທັງສອງຢູ່ທີ່ນັ້ນ 
ກາອິນກ ໂດດໃສ່ນ້ອງຊາຍຂອງຕົນ ແລະຂ້າ
ລາວເສຍ.   
 
 
 ຕໍ່ມາພຣະເຈົ້າໄດ້ຖາມກາອິນວ່າ, “ອາ
ເອັນ ນ້ອງຊາຍຂອງເຈົ້າຢູ່ໃສ?”   
 ກາອິນຈຶ່ງຕອບວ່າ, “ບໍ່ຮູ້ ຂ້ອຍເປັນຄົນ
ເບິ່ງເອົານ້ອງຊັ້ນບ ?” 
 
 ແລ້ວພຣະເຈົ້າໄດ້ຖາມກາອິນວ່າ, 
“ເຈົ້າໄດ້ລົງໄປເຮັດຫຍັງ? ເລືອດນ້ອງຊາຍ

ຂອງເຈົ້າຟ້ອງຮ້ອງຂຶ້ນຈາກດິນມາຫາເຮົາ. ບັດນີ້ເຈົ້າຈະຕ້ອງຖືກສາບແຊ່ງ
ຈາກດິນທີ່ໄດ້ອ້າປາກຮັບເລືອດຂອງນ້ອງຊາຍຈາກມືຂອງເຈົ້າ.ຖ້າເຈົ້າເຮັດ
ໄຮ່ໄຖນາ ດິນຈະບໍ່ເກີດຜົນຫຍັງ. ເຈົ້າຈະຕ້ອງໜີ ແລະພະເນຈອນໄປໃນ
ໂລກ.” 

 ແລ້ວກາອິນກ ຖືກຂັບໄລ່ໃຫ້ອອກຈາກສາຍຕາຂອງພຣະເຈົ້າ. 
 
 ຫລັງຈາກນັ້ນອາດາມໄດ້ສົມສູ່ກັບເມຍ
ຂອງຕົນ ແລະນາງເອວາໄດ້ເກີດລູກຊາຍອີກ
ຊື່ວ່າ ເຊດ ຜູ້ທີ່ໄດ້ແທນອາເບັນ ເພາະກາອິນ
ໄດ້ຂ້າອາເບັນແລ້ວ. 


